
Pou Piblikasyon Imedyat: 19 jiyè 2012 

GOUVÈNÈ CUOMO ANONSE SIBVANSYON POU TI BIZNIS AK POU ÒGANIZASYON NON-KOMÈSYAL KI 
NAN LONG ISLAND POU SIPÒTE EFÒ SEKOU AKÒZ INONDASYON 

 
Toupatou nan eta a, 584 ti biznis, bitasyon agrikòl, plizyè bilding lojman, ak òganizasyon non-

komèsyal ap resevwa sibvansyon nan Pwogram Sibvansyon pou Sekou pou Biznis akòz Inondasyon 

 
Jodi a, Gouvènè Andrew M. Cuomo te anonse yo te bay sibvansyon pou ti biznis ak òganizasyon non-
komèsyal ki nan Long Island nan Pwogram Sibvansyon pou Sekou pou Biznis akòz Inondasyon.  
 
Toupatou nan eta a, 584 gwoup kalifye ki te pran domaj dirèk nan inondasyon yo akòz Siklòn Irene oswa 
Tanpèt Twopikal lee ap resevwa yon total $7,9 milyon dola sou fòm asistans nan Pwogram Sibvansyon 
Sekou pou Biznis akòz Inondasyon. Empire State Development (ESD), ajans k ap administre Pwogram 
Sibvansyon Sekou pou Biznis akòz Inondasyon, ap bay jiska $20.000 dola pou ti biznis yo, bitasyon 
agrikòl yo, bilding lojman miltip yo, ak òganizasyon non-komèsyal ki kalifye pou pwogram nan.  
 
Gouvènè Cuomo di konsa, “Èd pou kominote nou yo jwenn sekou apre inondasyon ki te fè anpil dega yo 
te rete yon priyorite prensipal, epi jodi a, nou respekte angajman nou avèk finansman enpòtan pou 
sipòte rezilta yo. Pwogram sibvansyon sa a pral ede moun ki te afekte pi di nan inondasyon yo jwenn 
resous yo bezwen pou rebati.” 
 
Finansman Sibvansyon Sekou pou Biznis akòz Inondasyon la pou ede konpanse depans reparasyon ak 
modènizasyon bilding ki pa t gen asirans oswa ki pa t jwenn avantaj nan pwogram sekou federal, eta, 
oswa lokal. ESD te fè revizyon jeneral aplikasyon yo anvan li te detèmine kimoun ki kalifye ak sibvansyon 
yo. Yo te resevwa prèske 1.000 aplikasyon, epi ESD ap kontinye travay avèk biznis yo pou asire rès 
aplikasyon yo ranpli, epitou pou asire li bay tout asistans posib akòz inondasyon yo. Tout sibvansyon yo 
tann odyans piblik yo ak apwobasyon final Konsèy Kontwòl Otorite Piblik yo, yo prevwa k ap fini anvan 
premye semèn mwa out la. 
 
Gen lis jeneral pwojè ki finanse ki disponib 
nan: http://esd.ny.gov/DisasterRecovery/2012_HurricaneIreneFundedProjects.pdf 

http://esd.ny.gov/DisasterRecovery/2012_HurricaneIreneFundedProjects.pdf


Haitian Creole 

 
Senatè Charles J. Fuschillo, Jr. di konsa, “Siklòn Irene te lakòz gwo domaj toupatou nan Long Island, epi li 
te kite anpil biznis avèk gwo depans pou netwayaj ak reparasyon. Avèk pwogram sa a, Eta New York ap 
bay asistans siplemantè pou ede biznis Long Island yo rebati ak retounen nan aktivite yo apre tanpèt ane 
pase a. Mwen kontan paske nou te kapab travay ansanm avèk Gouvènè Cuomo pou bay finansman 
enpòtan sa a.”  
 
Senatè Lee Zeldin di konsa, “Finansman Sibvansyon Redrèsman Biznis akòz Inondasyon ap ede ti biznis 
yo, tankou Snapper Inn ki nan Oakdale, pou repare pwopriyete yo epi pou ranplase ekipman ki domaje 
yo. Paske nou te travay avèk Gouvènè Andrew Cuomo, Dirijan Majorite Sena a, Dean Skelos, ak Prezidan, 
Direktè Jeneral ak Manm Komisyon Empire State Development, Kenneth Adams, nou te kapab fè etap 
enpòtan pou bay repons nan dènye katastwòf natirèl yo. Mwen pa ka tann pou kontinye patenarya sa a 
pou k ap vanse pou ede biznis yo gen siksè nan Eta New York.” 
 
Senatè Jack M. Martins di konsa, “Biznis sa yo te frape di nan tanpèt la, epi mwen kontan poutèt 
Gouvènè a chwazi okazyon sa a pou ede biznis yo retounen nan aktivite yo, sitou pandan yon moman 
ekonomik difisil.” 
 
Pòtpawòl Adjwen Earlene Hooper di konsa, “Mwen kontan pou wè Otto’s Sea Grill ki nan Freeport pami 
585 enstitisyon k ap resevwa sibvansyon nan Pwogram Sibvansyon pou Redrèsman Biznis akòz 
Inondasyon. Apre tanpèt ak inondasyon ane 2011 yo, finansman sa a briye yon limyè nan kominote nou 
yo pandan y ap kontinye rekonstwi.” 
 
Manm Asanble Michelle Schimel di konsa, “Yo santi enpak finansman Pwogram Sibvansyon Redrèsman 
akòz Inondasyon nan distri mwen an pandan n ap kontinye retounen nan aktivite nou apre Siklòn Irene 
ak Tanpèt Twopikal Lee. An patikilye, kominote nou an akeyi sipò a pou N & Zain International ki nan 
Roslyn Heights paske lè ti biznis nou yo retounen nan aktivite yo sa ap fasilite redrèsman ekonomik tout 
rejyon an ofi-amezi.” 
 
Manm Asanble Robert Sweeney di konsa, “Mwen bat bravo pou Gouvènè Cuomo pou efò li fè pou 
sipòte redrèsman an apre gwo inondasyon ak domaj ki te fèt apre tanpèt twopikal Irene, toutolon lakòt 
sid Long Island.” 
 
Prezidan, Direktè Jeneral ak Manm Komisyon Empire State Development, Kenneth Adams, di konsa, 
“Redrèsman an depannde mwayen biznis lokal yo pou jwenn resous yo bezwen pou retounen nan 
aktivite yo. Anba kalite dirijan Gouvènè Cuomo, eta a montre devouman li pou efò redrèsman apre 
inondasyon yo avèk asistans dirèk li bay pou moun ki pi bezwen li.” 
 
Lejislati Eta a te adopte Pwogram Sibvansyon Gouvènè Cuomo pou Redrèsman apre Inondasyon nan 
mwa desanm 2011 pou asire gen efè redrèsman ki toujou ap fèt nan rejyon eta ki te frape di nan Siklòn 
Irene ak Tanpèt Twopikal Lee. Yo te lanse pwogram nan ofisyèlman nan mwa janvye 2012.  

Nouvo lwa a gen ladan sipò pou kominote k ap fè redrèsman apre siklòn yo nan Pwogram Sibvansyon 
pou Redrèsman Biznis apre Inondasyon nan $21 milyon, ak nan Pwogram Sibvansyon pou Limite 
Inondasyon nan $9 milyon, ki anba kontwòl Empire State Development (ESD) ak Department of 
Environmental Conservation (DEC). Answit, Eta New York ap bay $7 milyon dola nan finansman yon 
fason pou konte yo kapab satisfè kondisyon kotizasyon non-federal 25 pousan yo pou pwojè reparasyon 
kouran dlo ki kalifye pou resevwa lajan federal nan Sèvis USDA pou Konsèvasyon Resous Natirèl. 
 
Men kèk enstitisyon nan Rejyon Long Island k ap resevwa finansman: 

Enstitisyon: Zòn nan Konte Deskripsyon Pwojè a 

250 Woodcleft Avenue 
Corp. Freeport Nassau 

Reparasyon/Ranplasman Byen 
Imobilye 

N & Zain International, 
Inc. Roslyn Heights Nassau Envantè 

Nassau County Coalition 
Against Domestic 
Violence, Inc. Bethpage Nassau 

Reparasyon/Ranplasman Byen 
Imobilye 

Ottos Sea Grill Freeport Nassau 
Reparasyon/Ranplasman Byen 
Imobilye 

Snapper Inn, Inc. Oakdale Suffolk 

Machin ak Ekipman, 
Reparasyon/Ranplasman Byen 
Imobilye 

South Bay Sailing Center, 
Inc. Amityville Suffolk 

Reparasyon/Ranplasman Byen 
Imobilye 

